
COMUNICACION VERSUS DIVULGACION

Para abordar a comunicacion e divulgacion cientifica realizada por entidades de
caracter privado en Galicia, compre partir dunha definicién e diferenciacion de
ambos os dous termos, comunicacion e divulgacion. Neste senso, imos
quedarnos coa definicion de comunicacidén, mais concretamente coa de
comunicacion externa dentro do dmbito da comunicacion organizacional, como
o conxunto de mensaxes emitidas por calquera organizacién cara aos seus
diferentes publicos externos, encamifiadas a manter ou mellorar as suas
relacions con eles, a proxectar unha imaxe favorable ou a promover os seus
produtos ou servizos'’?. Pola s@ia banda, a divulgacion cientifica pode ser
definida como sinénimo de comunicacion da ciencia e da tecnoloxia ao gran
publico'”.

Polo tanto, atopdmonos con que non s6 o publico, sendén os obxectivos tamén
son distintos. No caso da comunicacion, o obxectivo € proxectar unha imaxe da
organizacidén nos seus distintos publicos. Segundo recolle o manual Comunicar
la Innovacion editado pola Fundacion COTEC, «habitualmente referimonos a
comunicacién institucional como a aquela que ten como materia o centro en si €
pretende acadar unha imaxe externa positiva'». A sta vez, a divulgacion, na
lina do concepto francés vulgarisation, trata de achegar un cofiecemento, cultura
e/ou pensamento cientifico e técnico, a un publico xeral, non especializado.

Neste capitulo, imos centrarnos principalmente na divulgacion cientifica e
tecnoloxica, porque € o obxecto deste informe, ainda que imos describir algiin
exemplo de comunicacion da ciencia, da tecnoloxia e da innovacion para pofier
de manifesto a estreita lifa que separa unha da outra. Para iso, imos ter en conta
dous tipos de entidades: por unha banda, as consultorias de comunicacion ou

'72 RODRIGUEZ DE SAN MIGUEL, H. A. (1991): «Hacia una definicion de la comunicacion organizacional» en

C. Fernandez Collado: La comunicacion en las organizaciones. Trillas, México, pp. 29-34. Citado a través de
M.M. Messeguer (Coord.): Comunicar la innovacion: De la empresa a los medios. Fundacion COTEC. Madrid,
2004. P. 64

17> MESSEGUER, M. M.(Coord.): Comunicar la innovacion: De la empresa a los medios. Fundacion COTEC.
Madrid, 2004. P. 95

7% Traducion propia a partir do orixinal en MARTINEZ SAEZ, L. A.: Comunicar la ciencia. Coleccion
Innovacion Practica. Fundacion COTEC para la Innovacion Tecnoldgica. Madrid, 2006. p. 105

gabinetes de comunicacion externos e, pola outra, as empresas de xestion de
proxectos de educacion, cultura e ocio.

No primeiro caso, tratase de asesorias de comunicacion que ofrecen un
servizo de gabinete de comunicacion externo a determinadas entidades que non
tefien no seu organigrama persoal de comunicacién propio ou que externalizan
certas tarefas. A maioria delas non estdn especializadas nun dmbito concreto,
sendn que tefien unha carteira de clientes mais ou menos fixa que poden
pertencer a este sector, o ambito da [+D+i, mais non pechan as suas portas a
traballos noutros sectores € menos nestes tempos de crise.

No segundo caso, referimonos a empresas que organizan actividades
educativas e de ocio e que, dentro da stia oferta, incluen actividades centradas
no ambito cientifico e tecnoloxico.

Deixaremos a marxe os medios de comunicacion, malia seren entidades con
animo de lucro, porque xa hai varios capitulos deste informe dedicados a
informacién e divulgacion cientifica a través da radio, a television, os medios
impresos e electronicos. Tamén quedan fora desta andlise as entidades sen fins
de lucro dependentes de entidades privadas, por exemplo, as fundaciéns dos
bancos, que seran abordadas no capitulo consagrado s asociacions.

Para identificar o universo das empresas que se dedican a esta actividade —a
comunicacion e a divulgacion cientifica e tecnoloxica—, a primeira dificultade
que nos atopamos € que non existe ningun rexistro nin base de datos. Ademais,
os directorios de empresas que estan dispofiibles non incluen un epigrafe
especifico para esta actividade, senon que compre buscar en epigrafes como
«Deportes, ocio e entretemento», «comunicacién e producién audiovisualy,
«gabinetes de comunicacion», etc., onde caben empresas de moi diversa
indole'”. A_Guia da Comunicacién da Xunta de Galicia dispon tamén dun apartado,
dentro de Medios de Comunicacion, dedicado a axencias de publicidade,
comunicacion e relacions publicas, pero nel incliense dende asesorias de
comunicacion empresarial até empresas de publicidade e estudos de fotografia,
e tampouco permite afondar mais aldo da razon social nin obter informacién
sobre o ambito de especializacion destas empresas'’®. Por outra banda,
tampouco existe unha asociacion que reina o conxunto de empresas que se
dedican 4 comunicacion e divulgacion cientifica en Galicia, € na Asociacion
Galega de Comunicacion da Cultura Cientifica e Tecnoldxica (AGCCCT) estan
asociadas maioritariamente persoas a titulo individual e non empresas. Por
tanto, esta via resultou infrutuosa.

Outra lina de pescuda foron as resolucions da Convocatoria de Ayudas para
el Fomento de la Cultura Cientifica, Tecnologica y de la Innovac  ion da
Fundacion Espafiola para la Ciencia y la Tecnologia (FECYT), & que poden

7% Como o directorio de empresas galegas online, dentro do portal GaliciaDigital, dispofiible no seguinte

enderezo web: http://empresas.galiciadigital.com/
176 Dispoiiible online en: http://www.xunta.es/guia-da-comunicacion?p p id=1_

presentarse empresas, non asi & convocatoria Diverciencia da Xunta de Galicia &
que so6 podian presentarse entidades publicas ou sen fins de lucro. Como
resultado desta via, obtivose un universo de empresas moi reducido. Polo tanto,
decidiuse tomar como mostra o cento por cento do universo e recoller os datos a
través dun cuestionario. Este cuestionario realizouse en lifia, a través de medios
telematicos como o chat ou o correo electronico, dependendo da dispoiibilidade
dos entrevistados. O cuestionario contifia preguntas abertas e outras de tipo
avaliativo, tipo Likert. O nivel de participacion foi satisfactorio, acadando 2/3
de cuestionarios respondidos. En calquera caso, dada a dificultade para
1dentificar o universo e o reducido da mostra, os resultados deben considerarse
simplemente descritivos.

A COMUNICACION DA CIENCIA E DA TECNOLOXIA NO MARCO
DA COMUNICACION DA ORGANIZACION EN GALICIA

Segundo recolle o informe A4 comunicacion en Galicia 2010 , no periodo 2004-
2009, paralelamente ao incremento dos departamentos internos de
comunicacion, aumentaron en Galicia ainda en maior medida as empresas de
comunicacion, que son definidas do seguinte xeito: «constituidas por
profesionais da comunicacion organizacional, ofrecen o servizo a diferentes
entidades ben como responsables de toda a politica comunicativa, ben
realizando soamente algunha actividade de comunicacion encargada e
supervisada polo gabinete da propia entidade (normalmente desefio e
mantemento da web, xestiéon de campanas de publicidade, dossiers de prensa ou
seguimento de medios on line)'"».

Berta Garcia Orosa, experta en comunicacion nos organismos, profesora na
Facultade de Ciencias da Comunicacion da Universidade de Santiago de
Compostela e autora deste artigo, recofiece nunha entrevista realizada ex
profeso para este informe que non ten detectado unha especializacion tematica
entre estas asesorias de comunicacion, agas algiin caso excepcional no ambito
da comunicacion medioambiental. «A tendencia neste sector ¢ cara a unha
ampliacién de negocio mais que a unha concrecidén en tematicas especificasy,
apunta. Porén, constata un aire de especializacion en canto ao publico ao que se
dirixe (por exemplo, comunicacion empresarial) ou no tocante a actividade
principal da empresa (por exemplo, publicidade).

Non se pode afirmar, pois, que exista unha especializacion no ambito da
ciencia e a tecnoloxia entre as consultorias de comunicacion e gabinetes de
comunicacién externos. O panorama que nos atopamos € o dun grupo reducido

77 GARcia OROSA, Berta: «A comunicacion organizacional en Galicia. 2004-2009» en X. Lopez Garcia, e

R. Aneiros Diaz (Coord.): 4 comunicacion en Galicia 2010. Consello da Cultura Galega. Santiago de
Compostela, 2010.

de empresas que comezaron prestando servizos como gabinete de comunicacion
externo de entidades vinculadas ao ambito da ciencia e da tecnoloxia (como
centros tecnoloxicos, universidades, academias e a propia administracion), que
non contaban con persoal de comunicacion dentro da sua estrutura ou que
decidiron externalizar certas tarefas, e que foron ampliando os seus servizos e
clientes dentro deste sector.

Un exemplo claro deste tipo de empresa ¢ Torres y Carrera Consultores de
Comunicacion, nacida en 2003, que conta entre os seus clientes coa planta en
Vigo de PSA Peugeot Citroen, o Centro Tecnoloxico de Automocion de Galicia
ou o Cluster de Empresas de Automocion de Galicia e que se encargou da
comunicacion, por exemplo, do Campus de Excelencia Campus Vida da
Universidade de Santiago de Compostela. Tratase dunha consultoria de
comunicacion de gran tamafio, con 25 traballadores, cuxo ambito de actuacion
non esta circunscrito a Galicia, sendn que inclie o resto do Estado, e que conta
entre os seus principais clientes con grandes empresas como Coca Cola, Cepsa
ou a xa citada PSA Peugeot-Citroen. Segundo apuntan no cuestionario recollido
para elaborar este artigo, dos contidos que producen, un 30 % estan vinculados
coa comunicacion cientifica e tecnoloxica. Malia todo, non puidemos constatar
este dato xa que, debido a politica de confidencialidade que mantefien cos seus
clientes, non nos proporcionaron mais detalles sobre os traballos realizados.

Preguntados pola evolucion do sector, admiten que houbo un antes e un
despois da crise econdmica para o sector da comunicacion, € a comunicacion
cientifica e tecnoloxica non foi unha excepcion. Na stia opinion, antes da crise
econdmica produciuse «unha paulatina profesionalizacién das empresas de
comunicaciéon cun importante desenvolvemento da comunicacidon tecnoloxica
acorde cos investimentos que naquel momento contaba a I+D+i». A partir da
crise, «hai una caida xeneralizada da actividade empresarial, mesmo da
tecnoloxica, e todo se reflicte nunha caida das tarefas de promocion e
divulgacion. As empresas de comunicacion dimensionaron o seu tamafio e
actividade a esta realidade, ou buscaron outros horizontes de traballo ou
simplemente desapareceron». O impacto da crise non foi exclusivo deste ambito
e a percepcion xeneralizada sobre a comunicacion corporativa en Galicia nos
anos da crise econdmica (concretamente no periodo 2010-2012) ¢ que supuxo
un notable recorte de fondos, recursos e oportunidades comunicativas, segundo
recolle Miguel Tufiez no informe A comunicacion en Galicia 2013 do Consello
da Cultura Galega'™.

No tocante aos servizos que demandan os seus clientes, o principal segue a
ser a relacion cos medios de comunicacidén, ainda que recofiecen que as
audiencias estdn cada vez mais segmentadas e as siias mensaxes Xa non estan

178 ro~ . . .y . .« . , P . ,
TUNEZ, Miguel: «A comunicacion corporativa en Galicia» en X. Lopez Garcia; M. Rivas Barrds e Rosa

Aneiros Diaz (Coord.): A Comunicacion en Galicia 2013. Consello da Cultura Galega. Santiago de Compostela,
2013.

centradas exclusivamente nos medios de comunicacion. Neste punto coinciden
coa vision de Berta Garcia Orosa, quen sinala que a evolucion deste tipo de
empresa derivou cara a un incremento dos servizos que ofertan, unha
especializacion nas distintas tarefas e unha segmentacion dos publicos. En
concreto, na sua faceta de comunicadores cientificos declaran que o seu ¢ un
publico especializado, quizais condicionado polo tipo de clientes cos que
traballan (centro tecnoloxico, cluster empresarial, fabricantes). Este dato
constata que non estamos falando dunha divulgacion do cofiecemento cientifico,
senon de tarefas de comunicacion corporativa orientadas a clientes deste sector.

Sobre as expectativas de futuro, Torres y Carrera son optimistas ¢ ven futuro
no sector da comunicacion cientifica e tecnoloxica, dun xeito dimensionado e
estratéxico. Esta vision positiva coincide coas previsions que fai a profesora
Garcia Orosa sobre o sector, do que apunta que evoluciona moi favorablemente,
cun incremento continuado, e expectativas moi optimistas por parte dos
responsables das propias entidades.

Outra consultora de comunicacion que ofrece servizos no ambito da
innovacion € Mundinova, creada en 2007, e promotora de Innovamas: Revista
de Innovacion, un portal especializado no fomento e divulgacion da innovacion.
Este portal de Internet naceu en 2009, con apoio da convocatoria de axudas de
fomento da cultura cientifica, tecnoloxica ¢ da innovacion de FECYT. Tivo
unha version en papel entre os anos 2009 e 2011, periodo no que se publicaron
sete numeros cunha cadencia de 2-3 numeros ao ano. No primeiro numero da
revista impresa, expofiian os obxectivos que perseguian con este proxecto:
difusién da cultura innovadora, concienciacion da necesidade de innovar,
defensa da utilidade da innovacion, achegar a innovacion a todos os
profesionais ¢ cidadans en xeral, fomentar a comunicacion e colaboracidn entre
todos os axentes da I+D+i galega e facer constar o seu recofiecemento'”. No
mesmo editorial, presentdbanse como a primeira publicacion periddica galega
dedicada en exclusiva 4 innovacion.

A causa da crise descenderon os ingresos publicitarios —unica via de
financiamento da publicacion— e vironse obrigados a abandonar a edicion
impresa, segundo declarou a sua directora en resposta a unha entrevista
realizada para este artigo. Non obstante, decidiron retomar o papel recentemente
con outro produto, un Anuario da Innovacidon en Galicia, que estaba previsto
que vise a luz no pasado mes de setembro de 2015.

179 . L. . . , . , . .,
A cita textual do editorial do primeiro numero da revista Innovamas di como segue: «Desde la redaccion

de Innovamas queremos participar en esa puesta en valor del conocimiento y la creatividad, apoyando desde la
divulgacion y el intercambio de informacion, el esfuerzo de Galicia a favor de las iniciativas innovadoras.
Nuestros objetivos primordiales son la difusion de la cultura innovadora, la concienciacidon de la necesidad de
innovar y la defensa de la utilidad de la innovacion, y acercarla a todos los profesionales y a los ciudadanos en
general. También queremos fomentar la comunicacion y la colaboracion entre todos los agentes de la I+D+i
gallega, y hacer constar su reconocimiento.

Dispoiiible online en: http://www.revistadeinnovacion.com/revistas/revistainnovamas_01.pdf

En resposta 4 nosa entrevista, recofiecen que un 70 % dos contidos da web
son de producién propia. Ademais de recoller informacions sobre a actualidade
no eido da innova, contan cunha seccion de «Entrevistas» realizadas polos
redactores do medio.

Un dato relevante ¢ que o seu boletin ou newsletter, de caracter quincenal,
conta con 8000 subscritores de toda Espafia e algiins do resto da Union Europea.
Os contidos non se limitan ao ambito galego, senon que recollen tamén novas
de caracter estatal e internacional, e o perfil do seu publico ¢ o de axentes do
Sistema de Innovacion: directivos de empresas, organismos publicos e privados
vinculados coa innovacion, etc., polo que non estamos ante un publico xeral,
senon un publico iniciado na materia.

En canto 4 medicion dos resultados do medio, declaran recibir unhas 25 000
visitas mensuais. Segundo o ranking Alexa, que se encarga de facer unha
clasificacion global das webs, Revistadeinnovacion.com ocupa o posto 2 258
392 no contexto mundial fronte ao posto 137 057 de medios como
GCiencia.com, web de ciencia galega, por exemplo.

Captura de pantalla do portal /nnovamds

Nos ultimos anos, ademais, xurdiron varias empresas centradas na
comunicaciéon da innovaciéon. Un exemplo ¢ Growcom, dedicada 4
comunicacion da innovacién e da ciencia, creada no 2008 por Sandra
Rodriguez, unha xornalista que traballou con anterioridade na area de [+D+i da

administracién autondomica e que viu un nicho de mercado na oferta de servizos
de comunicacion a empresas, centros de investigacion e institucions vinculadas
a este ambito en Galicia. A sta carteira de servizos ¢ moi variada: dende
formacion, organizacion de eventos, realizacion de campafias publicitarias,
relacions cos medios, comunicacion interna, etc.

A aparicion de empresas con este perfil coincidiu temporalmente cun
momento no que se produciu un aumento no investimento publico e privado en
[+D+1 —até 2009—, que levou aparellada a necesidade de comunicar e
sensibilizar a sociedade sobre a importancia de destinar estes fondos a tal fin.
Neste contexto, xurdiron convocatorias publicas de axudas destinadas a apoiar
iniciativas de divulgacion do cofiecemento cientifico e tecnoloxico e, dentro das
convocatorias de axudas 4 I+D+i, introduciuse, nalgins casos con caracter
obrigatorio, a necesidade de incorporar un plan de comunicacion para difundir
os resultados da investigacion. Velai que aparecese unha necesidade de
comunicacion que as propias empresas, centros tecnoldxicos ou institucions que
se dedican 4 ciencia e a tecnoloxia debian cubrir e para a que non contaban con
persoal propio.

Nesta conxuntura, empresas como Growcom medraron rapidamente. A
empresaria Sandra Rodriguez recofiece que, cando creou a empresa, no ano
2008, non tifia referencias de que existise ningunha outra con este perfil e viu
unha oportunidade. Asegura ter descuberto en pouco tempo que habia unha gran
demanda. A sua estrutura flexible —conta coa colaboracion de profesionais con
distintos perfis— permitelle ofrecer unha gran diversidade de servizos
(organizacidon de eventos, relacion cos medios de comunicacidén, formacion,
asesoramento, campafias de difusion, etc.) e produtos (videos, paxinas web,
publicacions en papel, etc). O momento alxido da empresa coincidiu cos anos
inmediatamente previos & crise, 2008 e 2009. Despois, caeu moderadamente a
stia actividade e hoxe en dia admite estar camifio de remontar en facturacion. Os
seus principais clientes son institucionais (administracion, centros tecnoloxicos,
universidades, fundacidns, academia, etc.) € nos ultimos anos tamén se sumaron
empresas cun perfil claramente innovador. O seu ambito de actuacion ¢
principalmente Galicia.

Neste periodo, dende a sia creacion até a actualidade, Sandra Rodriguez
opina que non se pode falar dun sector de empresas de comunicacidon que se
dediquen 4 comunicacion cientifica e tecnoloxica, mais alé dalgun freelance
cunha especializacion limitada e dalgunha axencia de comunicacion xeral que
leva a conta dalgin cliente deste ambito (cientifico-tecnoloxico), pero sen
vocacion de especializacion.

En canto a como afectou a crise a este sector, Sandra Rodriguez defende que
sobre todo as entidades privadas recortaron fondos dedicados a comunicacién e
divulgacion cientifica e que prevalece a idea de que a comunicacion, pero sobre
todo a divulgacion, constitien gastos prescindibles. Ademais, € unha actividade
que depende en gran medida das subvencions, en opinion de Rodriguez. Agora

ben, as expectativas de futuro son optimistas e ve futuro neste sector mentres
non se sature xa que ten un crecemento limitado. Neste punto, coincide cos
puntos de vista achegados anteriormente.

Esta repercusion da crise na actividade das consultorias de comunicacion
queda constatado tamén no informe sobre 4 comunicacion en Galicia 2013
editado polo Consello da Cultura Galega'®’. Neste documento, as axencias de
comunicacion enquisadas coinciden en destacar a gravidade da crise para o
sector, «fundamentalmente na contratacion dun menor nimero de produtos ou
servizos, en dificultades para cobrar os servizos prestados e nunha reducion do
numero de clientes. Tamén se detecta, en menor medida, unha variacion do tipo
de clientes (desaparecen moitos clientes institucionais € grandes clientes) nos
servizos contratados engadidos € no abaratamento dos servizos e rebaixa nos
orzamentosy.

En canto aos proxectos executados por Growcom, destacan o informe A
ciencia en Galicia , editado pola Fundacion Barrié, o monografico i20
Innovacion Empresarial en Ga licia: 20 casos de éxito e o dossier-resumo e
videos de presentacion da Estratexia de Especializacion Intelixente de Galicia
(RIS3), estes dous ultimos por encargo da Direccion Xeral de [+D+i da Xunta
de Galicia e actual Axencia Galega de Innovacion.

O primeiro documento ¢ un informe sobre o estado da I+D+i en Galicia
editado no ano 2012 pola Fundacion Pedro Barrié de la Maza e no que
Growcom se encargou da coordinacion editorial. Este informe responde a un
dos obxectivos da area de investigacion da Fundacién que ¢é «estimular a
reflexion e o debate sobre a ciencia ¢ a sta funciébn de compromiso co
crecemento e co desenvolvemento sustentable da comunidade social» e vén
suplir unha carencia identificada en Galicia en materia de andlise, debate e
elaboracion de propostas en materia de I+D+i, tal como recolle na sta
presentacion''. O mais destacable deste informe ¢ a incorporacion dun panel de
expertos formado por profesionais do mundo da ciencia e das politicas
cientificas, que presentan unha analise dos datos e non se cingue a unha imaxe
aséptica das estatisticas. Malia que se previa que fose o primeiro dunha serie de
informes que analizasen a evolucion do Sistema galego de I+D+i, polo
momento non tivo continuidade.

O segundo traballo ¢ unha seleccion de casos de éxito de innovacidon
empresarial en Galicia, publicado en 2011 pola Consellaria de Economia e
Industria co apoio da Fundacién Espafiola para la Ciencia y la Tecnologia
(FECYT). O proxecto preséntase en distintos formatos: web, documento
impreso ¢ audiovisual. O formato de reportaxe ¢ o ton divulgativo empregado
fan amena a sua lectura para calquera tipo de publico, pero non debemos

180 MIGUEz, M. 1. e RUAS, X.: «As relacions publicas en Galicia: estado da comunicacion empresarial e
institucional» en X. Lopez Garcia, M. Rivas Barrds, e Rosa Aneiros Diaz (Coord.): A Comunicacion en Galicia
2013. Consello da Cultura Galega. Santiago de Compostela, 2013.

'8! Fundacion Barrié: 4 Ciencia en Galicia. Informe 1. A Coruiia, 2012. Pax. 9

esquecer que o obxectivo deste proxecto era servir como referente de
innovacion a outras empresas galegas para que seguisen os pasos dos exemplos
expostos'®. Por conseguinte, estamos ante un produto destinado a un publico
moi concreto e non a sociedade no seu conxunto.

Por tultimo, o terceiro traballo de Growcom que destacamos son os videos
explicativos e o documento resumo da Estratexia de Especializacion Intelixente
de Galicia (RIS3), a guia de ruta que seguird o investimento en [+D+i da Xunta
de Galicia até o 2020. En ambos os dous casos conséguese transmitir de forma
atractiva o contido dun documento arduo como ¢ un plan estratéxico. No caso
dos videos, achegando o testemufio de actores do propio Sistema galego de
[+D+i e apoiandose en imaxes de grande impacto e beleza. No caso do folleto
resumo, empregando graficos e esquemas para facer mais visual as relacions
entre os distintos retos, prioridades, instrumentos, programas, etc. De novo,
estamos ante un produto enfocado a un publico especializado, os axentes do
Sistema galego de I+D+i, cuxa distribucion se limitou case exclusivamente &
stia proxeccion no acto de presentacion da Estratexia e 4 sta posterior difusion a
través da paxina web da Estratexia.

A DIVULGACION CIENTIiFICA REALIZADA POR EM PRESAS EN
GALICIA

No tocante ao sector das empresas de animacion, educacion e lecer, atopamonos
con que tampouco existe unha masa critica de empresas que se dediquen a
organizaciéon de actividades educativas e de lecer centradas na ciencia, a
tecnoloxia e a innovacidn, sendn un reducido nimero delas que ofertan entre as
suas actividades obradoiros e faladoiros centrados nesta tematica.

A sua traxectoria ¢ moi curta. Comezaron a aparecer a mediados dos anos 90
en Galicia, viviron o seu momento alxido a mediados dos anos 2000, ao
acubillo de convocatorias de axudas como Diverciencia, e sufriron as
consecuencias da crise, pero sobreviviron adaptandose ao mercado.
Recentemente, vimos nacer algunha outra empresa con este perfil que vén
cubrir unha nova demanda, a das actividades educativas para escolares
vinculadas coas novas tecnoloxias (robotica, programacion, etc.).

Os seus promotores, en resposta a esta entrevista, coinciden en que, naquel
primeiro momento, no que apareceron as primeiras empresas dedicadas a isto en
Galicia, houbo que crear a demanda, porque ninguén estaba a facer divulgacion
cientifica e tecnoloxica na nosa comunidade, mais alé dos museos cientificos e
dalgunha asociacion. Por este motivo, foron os propios empresarios, pola stia

182 - . . ., . .
Tal como se recolle na presentacion do documento baixo o titulo «Cuestion de actitutude» e asinado polo

enton director xeral de [+D+i da Xunta de Galicia Ricardo Capilla Pueyo. Dispoiiible online no seguinte
enderezo web: http://i20.fundacioncalidade.org/i20/0B-ga.html

formacion e teima, quen tiveron que facer un labor de concienciacion das
institucions, das empresas privadas ¢ mesmo da sociedade para que apostasen
por estas actividades. Posteriormente, comezou a popularizarse o [+D+i (o
primeiro Plan galego de I+D+i entrou en vigor en 1999), as administracions
empezaron a investir mais fondos nesta materia e a destinar unha partida
especifica 4 sensibilizacion e comunicacion social da ciencia. Paralelamente, a
administracion autondémica comezou a desenvolver as suas propias iniciativas
de divulgacion cientifica e tecnoloxica e a fomentar que os demais axentes do
Sistema galego de [+D+i tamén se implicasen. Asi, xurdiron instrumentos como
a convocatoria de axudas Diverciencia ou a cita anual coa Semana da Ciencia.
A falta de experiencia e de recursos humanos destinados a organizacién deste
tipo de actividades levou a moitos axentes do Sistema (centros tecnoloxicos,
departamentos da administracion, universidades, parques tecnoldxicos, etc.) a
contratar os servizos destas empresas para desenvolver as stas actividades de
comunicacion e divulgacion cientifica e tecnoloxica. Foi neste momento cando
estas empresas recibiron a maior demanda e se estableceron relacions de
colaboracion —entre algunha delas e determinadas institucions— que perduran
na actualidade.

Coa chegada da crise econdmica, os orzamentos destinados a [+D+1 sufriron
un recorte significativo no noso pais e, entre as distintas partidas, a destinada a
comunicacion e sensibilizacion social foi das primeiras afectadas'’. No ano
2010, convocouse por ultima vez a orde publica de axudas Diverciencia e
moitos axentes do sistema galego de I+D+i deixaron de organizar actividades
propias de divulgacion cientifica por falta de apoio econdémico, a pesar de que
existia unha convocatoria de axudas a nivel estatal, pero era moito mais
competitiva e a porcentaxe de €xito, moi inferior. A desapariciéon deste apoio
institucional fixo que moitos axentes abandonasen as stas actividades de
comunicacion e divulgacion cientifica por imposibilidade de asumiren os
proxectos de forma autonoma ou porque realmente non habia un compromiso
firme coa divulgacion cientifica e tecnoloxica. Sumabanse a4 convocatoria da
administracién en citas como a Semana da Ciencia por resultarlles esta
totalmente gratuita e aproveitaban, asi, para proxectar a imaxe do centro ou da
entidade.

En ausencia do papel dinamizador da administracion, a Fundacion Barrié
asumiu o papel de «mecenas» da comunicacidn e divulgacién cientifica, a través
do seu departamento Educabarrié. A entidade, vinculada ao Banco Pastor,
financiaba actividades de asociacidns, centros de investigacion ¢ mesmo da
administracidn, pero tamén promovia actividades propias, como os faladoiros e
espectaculos cientificos dirixidos a escolares de toda Galicia, actividades
formativas dirixidas a docentes ou informes como o anteriormente citado A

183 Véxase a estatistica de gasto en [+D dispoiiible na web do Instituto Galego de Estatistica, seccion Ciencia

e Tecnoloxia: www.ige.eu

ciencia en Galicia. A execucion destas actividades propias era subcontratada
precisamente a empresas con este perfil.

Ceo Aberto € unha destas empresas, que naceu en 1995 por iniciativa de catro
socios, dos que actualmente quedan dous. Un deles era profesor de Ciencias en
Barcelona e o resto estaban rematando estudos e decidiron embarcarse neste
proxecto. A sua actividade non estd centrada exclusivamente en temas de
ciencia e tecnoloxia, senon que ofrece tamén servizos de marketing,
comunicacion e educativos, ainda que cifra nun 70 % a porcentaxe da sta
actividade relacionada coa divulgacion cientifica e tecnoloxica. A sta evolucion
sufriu altibaixos, segundo sinalaron no cuestionario realizado para este capitulo,
pero foron adaptando a sua oferta & demanda, seguindo as ultimas tendencias do
sector e apostando por traballar para grandes clientes. Asi, conta entre os seus
clientes con empresas como R ¢ entidades como a Cidade da Cultura, a
Fundacion Barrié, a Axencia Galega de Innovacién (GAIN) ou o Parque
Tecnoldxico de Galicia (Tecnopole). Actualmente, son sete traballadores, entre
xornada completa e partida, todos eles con formacidon en areas cientificas e
técnicas. David Ballesteros, socio da empresa, admite que os faladoiros e os
obradoiros para escolares son as actividades mais demandadas e que o
obxectivo mais perseguido polos seus clientes € espertar vocacions cientificas.
Os estudantes de secundaria constitiien, pois, o seu publico principal.

Malia que foron tamén vitimas da crise, agora admiten que ¢ un mercado en
expansion. Alguns dos proxectos de comunicacion e divulgacion cientifica que
realizaron foron as Aulas Tecnopole para o Parque Tecnoldxico de Galicia, os
faladoiros-espectaculo para a Fundacion Barrié ou, mais recentemente, un
proxecto propio de programa de television de divulgacion cientifica, Eche ast.

Aulas Tecndpole

As Aulas Tecnopole, un dos seus proxectos mais ambiciosos, contan xa
cunha traxectoria de 5 anos e poden considerarse, pois, unha actividade
consolidada. Esta iniciativa do Parque Tecnoloxico de Galicia (Tecndpole)
atopase na fronteira entre a formacion e a divulgacion. Aulas Tecnopole
consiste nun programa de iniciacidon & investigacion que reune unha tarde a
semana (2 horas) durante todo o curso (de outubro a maio) a alumnos de ESO e
Bacharelato no Parque Tecnoloxico de Galicia co obxectivo de desenvolver un
proxecto de investigacion.

A sua finalidade, segundo explica a propia Tecnopole na sua web, ¢ «achegar
a sua actividade 4 sociedade e contribuir a espertar vocacions cientificas e
incentivar o espirito emprendedor entre os mais novos», na lifa do traballo
iniciado con Galiciencia. Ademais, ambos os dous proxectos retroaliméntanse
xa que os participantes nas Aulas poden presentar as sias propostas na feira
cientifica e a feira nutrese destes proxectos para a stia exposicion.

Cada ano participan ao redor de 75 mozos e mozas de toda a provincia de
Ourense, segundo David Ballesteros, responsable da actividade por parte da
empresa Ceo Aberto. Para facilitar o desprazamento ao Parque Tecnoloxico, que
se atopa a uns 10 km da cidade de Ourense, a organizacion pon a disposicion
dos participantes un servizo de autobus dende distintos puntos da capital da
provincia. Malia estas facilidades, o feito de tratarse dunha actividade extra,
fora do horario escolar e durante todo o curso, fai que non haxa un aluvién de
solicitudes e, polo tanto, non se precise dunha seleccion. Ora ben, nas bases de

participacion recdllese que, en caso de necesidade, terian prioridade os
participantes noutras edicions.

Os rapaces e rapazas participan por iniciativa propia, non a través do seu
centro de ensino, polo tanto, aqueles que se inscriben na actividade
presuponselles unha motivacion pola actividade. En canto & distribucion por
xénero dos participantes, compre significar que a porcentaxe de homes supera
ao de mulleres, nunha porcentaxe de 63 % fronte a un 37 %.

Nesta edicion, a de 2015/16, incorporan como novidade duas modalidades: as
Aulas Tecnodpole tradicionais e as Aulas Tecnopole de Robdtica, dirixidas a un
publico mais novo (de 9 a 13 anos) e cuxo obxectivo ¢ introducir os mais mozos
no mundo da programacion e da robotica, que tanto pulo ten hoxe en dia.
Segundo apuntan fontes da Tecnopole, a decision de incorporar unha
modalidade das Aulas dedicada a robdtica debeuse ao éxito duns obradoiros
sobre esta materia celebrados durante o veran, asi como a introducion da
robotica no curriculo escolar. Neste caso, o nimero de participantes ¢ inferior
(24), a duracion das sesions € de 1,5 horas e o procedemento de seleccion € por
rigorosa orde de inscricion.

En canto ao financiamento da actividade, corre por conta da Consellaria de
Economia e Industria da Xunta de Galicia, co cofinanciamento dos propios
participantes, a través dunhas pequenas cotas mensuais, dende a pasada edicion.

En canto 4 avaliacion da actividade, ao finalizar o curso, pasaselle unha
enquisa de satisfaccion aos participantes e os resultados que se tiran desta
avaliacidon son moi positivos. En termos numéricos, a puntuacién media acadada
foi de 4,71 sobre 5 puntos.

En canto ao cumprimento do obxectivo xeral formulado pola actividade, o de
fomentar vocacions cientificas e o espirito emprendedor entre 0os mais mozos, a
Tecnoépole séntese satisfeita e alude aos numerosos premios recollidos polos
alumnos e alumnas das Aulas en certames estatais e internacionais para avalar o
seu €xito.

Outra mostra do interese desta iniciativa ¢ que se estd a replicar unha
actividade similar en Ponteceso, promovida pola Fundacion Eduardo Pondal e
executada por Ceo Aberto, € que leva por nome Aulas Cientifico-Tecnoldxicas
Isidro Parga Pondal. Neste caso, o ambito xeografico ¢ mais reducido e a
actividade menos ambiciosa.

Coetaneo & creacion de Ceo Aberto naceu tamén a empresa ourensa Altega no
ano 2000, herdeira dunha empresa anterior, Animacion, Lecer e Tempo libre de
Galicia S. L., xurdida en 1997. Naquel momento, a divulgacion cientifica non
era nin moito menos a sua actividade principal, segundo Dositeo Veiga,
promotor do proxecto: «non o considerabamos como un campo de traballo no
que poder crear produtos culturais que tivesen mercado». Isto, a pesar de que
pola sua formacion, licenciado en Fisica, e pola stia afeccion, a astronomia, xa
tifian feito de xeito voluntario entre amigos algunha actividade de divulgacion
cientifica vinculada 4 astronomia. O tipo de servizos que ofrecian eran a

organizacion de campamentos de veran, xogos tradicionais en festas patronais,
campafias educativas en colexios e actividades para maiores, entre outras. A
primeira actividade de divulgacion cientifica que desenvolven de xeito
profesional foi o desefio dun programa de actividades de animacion
sociocultural e dinamizacion cultural, tanto de natureza como de patrimonio,
astronomia, etc. no albergue de Os Biocos (San Xoan de Rio), ao redor do ano
2003. Este albergue dispon dun observatorio astrondmico e tratdbase de
aproveitalo para uso turistico. No marco deste proxecto, xurdiron as primeiras
«noites de estrelas» que empezaron a celebrar no veran de 2004, que consistian
nunha cea e, a continuacion, unha observacion do ceo nocturno guiada. A partir
de ai, o peso da actividade de divulgacion cientifica foi medrando dentro da
empresa, até os anos 2007-2009, en que chegaron a ser sete persoas no cadro de
persoal. Nestes anos, desenvolveron iniciativas de divulgacion cientifica para o
Laboratorio de Meteoroloxia de Galicia, Meteogalicia, Centro de Innovacién e
Servizos da Madeira, Centro de Innovacion e Servizos de Galicia, entre outros.
Posteriormente, cando desapareceu o financiamento publico a este tipo de
actividades en Galicia, esta lina de negocio volveu decrecer até ter unha
presenza residual nestes momentos. Dositeo Veiga ¢ moi pesimista ao respecto
e non confia en que, a curto prazo, haxa futuro neste sector. De feito, opina que
depende das propias empresas que traballan neste ambito que sexan capaces de
crear contidos, modos de divulgacion e produtos vendibles ao redor da
divulgacion.

Por ultimo, quero significar o proxecto VermisLAB, que ¢ de moi recente
creacion, nado en outono de 2014, a partir da empresa VermisProject, un estudo
de desefio integrado por nove profesionais de distintos perfis que ofrece desefio
e desenvolvemento de produtos innovadores con sede en Santiago de
Compostela e en Londres. O seu proxecto VermisLAB consiste en aplicar o
Design Thinking (o pensamento de desefio ¢ unha metodoloxia que axuda a
resolver problemas complexos e a detectar necesidades) e 0 movemento maker
(un maker vén sendo unha persoa «manitas», argalleira, facedora, etc.) ao
ambito educativo e ao da divulgacion. O movemento maker, tal como
describian Enrique e Marcos Saavedra no faladoiro impartido no marco do
evento TEDx Galicia en xaneiro de 2015, consiste nun grupo de xente, makers,
ao longo e ancho do mundo que se xuntan nun espazo para desenvolver os seus
proxectos e que, grazas ao software libre e ds novas tecnoloxias, contribuen a
espallar e democratizar a innovacion'™. O que motiva a estes makers € a
curiosidade, aprender, divertirse, mellorar, compartir, resolver problemas, etc. e
os promotores de VermisLAB o que queren ¢ que este movemento chegue as
escolas, porque, en palabras stas, ali estdn os makers do mafa. Tratase dun
proxecto pioneiro en Espafia, segundo o seu punto de vista.

184 SAAVEDRA, M. e SAAVEDRA, E.: «Makers: democratizando a innovacién» en TEDx GAlicia,

23/01/2015. Dispoiiible en: http://www.youtube.com/watch?v=AQgHIPU7ZEqg
344




X. MARINO ALFONSO (coord.) (2016): Informe sobre a divulgacion da ciencia en Galicia , Santiago de Compostela,
Consello da Cultura Galega. doi:10.17075/isdcg.2016.

VermisLAB ofrece unha serie de obradoiros, para todos os publicos a partir de
cinco anos, de diferentes temdticas nas que hai unha aprendizaxe baseada en
proxectos. Os temas destes obradoiros tefien case todos relacion coa ciencia ou
a tecnoloxia e a innovacion: desefio, escaneado e impresion 3D, electronica,
bio-construcion, robdtica, astronomia, etc. O seu obxectivo era que este
proxecto puidese desenvolverse nos colexios, pero non recibiron o apoio
institucional, asi que agora o ofertan as familias e recofiecen que existe
demanda, porque din que, «na maioria dos casos, o ensino publico e privado
non cobre as inquedanzas dos rapaces por aprender dunha maneira que os faga
involucrarse». O problema ¢ que este tipo de actividades son caras € s6 poden
asumilas familias con recursos. Por este motivo, estan buscando apoio
econdmico para poder ofrecer estes servizos do xeito mais econdomico posible e
asi poder chegar a un maior nimero de beneficiarios. Malia non ter recibido
apoios ata 0 momento, as suas perspectivas de futuro son optimistas e defenden
que non van deixar de facer cousas que cren que poden achegar valor a
sociedade. «A ciencia € un piar fundamental», recofiece Enrique Saavedra, co-
artifice do proxecto, quen engade que ¢ vital a divulgaciéon dunha maneira
ludica que esperte a curiosidade dos proxenitores e dos/as nenos/as.

CONCLUSIONS

En primeiro lugar, compre destacar que non podemos falar dunha industria da
comunicacion e da divulgacion cientifica en Galicia. O nimero de empresas que
se dedican a esta actividade ¢ moi reducido e, na maioria dos casos, compaxinan
esta actividade con outras tarefas non vinculadas a ciencia, a4 tecnoloxia e a
innovacion. Asi, as consultorias de comunicacion non se pechan a desenvolver
traballos de comunicacién para outros sectores ¢ as empresas de educacion,
cultura e ocio integran actividades de divulgacidn cientifica nunha oferta mais
ampla que inclie actividades da mais diversa indole (deportes, lecer, idiomas,
etc.).

Constatamos ademais que os traballos realizados polas consultorias de
comunicacion non poden considerarse traballos de divulgacion cientifica,
entendida como o achegamento da ciencia e da tecnoloxia a un publico xeral co
obxectivo de xerar un interese cara a esta materia e contribuir 4 cultura
cientifica da poboacion. O tipo de tarefas que desenvolven maioritariamente,
como son as relacidns cos medios de comunicacion, campaias de imaxe e
publicidade, etc., son propias da comunicacidon corporativa coa unica
singularidade do sector ao que pertencen os seus clientes, o da [+D+i.

Neste contexto xeral, compre significar que atopamos a excepcion dalgunha
empresa que intenta ir un paso mais ald e ofrecer un produto mais especializado,
na maioria dos casos para un cliente institucional. Porén, o obxectivo principal

segue a ser, como no resto de accions de comunicacion da organizacion,
proxectar unha imaxe positiva da entidade cara aos seus distintos publicos.

Asemade, estes traballos no ambito da comunicacion cientifica,
nomeadamente no ambito da comunicacion da innovacidon, en moitos casos
estan dirixidos a un publico especializado, maioritariamente a outros axentes do
Sistema de Innovacion. Por exemplo, a Revista de Innovacion conta entre os
seus lectores maioritariamente con persoal de empresas e organismos
vinculados ao sector da [+D+1.

Para que estas iniciativas cheguen finalmente & cidadania, pasen de
comunicacién a divulgacion, conviria empregar unha linguaxe e unhas canles
adecuadas para chegar a este publico. Neste senso, se, por exemplo, queremos
divulgar casos de €xito no ambito da innovacion entre a cidadania, ademais de
editar un catalogo impreso e unha serie de videos online, seria interesante facer
chegar esta informacion aos medios de comunicacion en forma de reportaxe
para que a publiquen nas suas paxinas € a inclian nos seus espazos
informativos, ou ben contratar un espazo na radio ou na television onde se
difundan estes exemplos nun ton divulgativo. Cémpre lembrar que segundo o
informe Los publicos de la ciencia, editado pola Fundacion Dr. Antonio Esteve,
a fonte principal de informacion cientifica e tecnoloxica da sociedade espafiola
seguen a ser os medios de comunicacion convencionais'®.

Coémpre facer, pois, un esforzo de sensibilizacion, especialmente entre as
empresas e entidades privadas que realizan ciencia e tecnoloxia en Galicia para
convencelas de que comunicar o seu labor & sociedade ¢ 1til € mesmo rendible,
mais alo das campafias de imaxe convencionais nos medios de comunicacion.
Quizais a conxuntura economica do ultimo lustro non axudou nesta mision,
mais se cabe cando a propia administracion retirou o apoio econdémico a estas
tarefas, non obstante cremos que existe un enorme mercado por conquistar para
as asesorias de comunicacion. Por suposto, que a administraciéon asumise un
papel dinamizador contribuiria a esta mision, por exemplo, recollendo nas stias
convocatorias de axudas & [+D+i a obrigatoriedade de incluir un plan de
comunicacion'® ou cofinanciando iniciativas nesta lifia, como xa o est a facer a
Fundacion Espafiola para la Ciencia y la Tecnologia (FECYT), a través da sua
lina de axudas para o fomento da cultura cientifica e da innovacion.

Cando o tecido empresarial e a maioria dos axentes do Sistema galego de
I+D+1 cheguen a esta conclusion, van precisar de persoal especializado que sexa
capaz de trasladar & sociedade os seus logros e ai van botar man, moi
probablemente, deste tipo de empresas, consultorias de comunicacion externas,
que deberdn estar formadas e preparadas para asumir esta tarefa. Por este

85 FrRaNCEscuTTI, L. P. (Coord.): Los publicos de la ciencia. Cuadernos de la Fundacion Dr. Antonio

Esteve, n° 31. Fundacion Dr. Antonio Esteve. Barcelona, 2014

'8 Actualmente, a Axencia Galega de Innovacién (GAIN) obriga aos beneficiarios da convocatoria
ConectaPeme, a sta principal lifia de axudas, unicamente a realizar un evento de difusion ao comezo e ao final
do proxecto para expor os seus resultados.

motivo, cremos que o futuro se albisca prometedor para este sector. Namentres,
tocalles 4s propias consultorias de comunicacidon afrontar esta tarefa de
sensibilizacion entre os distintos axentes do Sistema galego de [+D+i.

Por outra banda, as empresas de educacion, lecer e cultura dependen
excesivamente do cliente institucional para ofrecer actividades centradas en
ciencia, tecnoloxia e innovacion. As entrevistas realizadas a varios empresarios
do sector pofien de manifesto que o cliente maioritario deste tipo de actividades
son a Administracion ou grandes entidades como a Fundacion Barrié. De feito,
cando estas empresas intentan ofertar directamente este tipo de actividades ao
publico final, como no caso dos obradoiros de robdtica, atopanse co atranco de
que o custo da actividade ¢ demasiado alto, que poucas familias estan dispostas
a asumilo e que, polo tanto, precisan dun apoio institucional para facer
alcanzable estas actividades a un publico xeral. Neste senso, cobran moita
importancia convocatorias como a de FECYT que facilitan o cofinanciamento
de moitas destas actividades e dimintien o custo final que debe asumir o publico
destinatario.

Tamén se fai preciso convencer as entidades que fan ciencia e tecnoloxia da
importancia de divulgar o seu labor entre un publico xeral e dun xeito ameno e
entretido. Nesta mision, tefien moito que achegar as empresas que se dedican a
animacion e 4 educacidn, sen socavar o importante papel que deben xogar os
investigadores, aos que poden apoiar en varios labores: formacion dos
investigadores en habilidades comunicativas, elaboraciéon de materiais
divulgativos, teatralizacion das visitas, etc. A este respecto, igual que ocorria
coas asesorias de comunicacidn, hai que facer un labor de sensibilizacion sobre
a importancia de divulgar o seu labor 4 sociedade.

Outra batalla que compre ganar ¢ a de persuadir o conxunto da sociedade
sobre o interese de participar neste tipo de actividades. Comentaba un dos
entrevistados que unha familia prefire pagar para que os seus fillos vaian
adestrar a futbol ou a clases de idiomas que por un obradoiro de novas
tecnoloxias, por exemplo. Quizais unha via para acceder a este mercado sexa
ofertando estas actividades &s asociacions de nais e pais dos colexios para que
as inclian na sua oferta de actividades extraescolares e poidan solicitar
cofinanciamento as administracions locais, para axudar asi a sufragar o custo da
actividade as familias. Outra cuestion para ter en conta ¢ que a oferta de
actividades extraescolares para escolares ¢ moi elevada e, ao mellor, conviia
explorar novos nichos de mercado, como o ocio familiar de fin de semana, o
turismo cientifico ou o ocio para adultos. Unha mostra destes novos campos que
se poden conquistar para a ciencia son, por exemplo, os obradoiros de chapuzas
para familias no MUNCYT, o turismo astrondmico ou as actuacions dos
monologuistas da Big Van Theory dirixidas a un publico adulto.

Outra reticencia que compre vencer ¢ a de pagar para acceder a este tipo de
actividades, quizais porque o publico estd afeito a participar nelas de xeito
gratuito no marco de eventos como a Semana da Ciencia ou nas actividades

promovidas pola administracion en museos, etc. Porén, se o contido da
actividade ¢ interesante e o formato entretido, o publico esta disposto a pagar,
como no acceso a calquera outra actividade de lecer.

Debemos sinalar, finalmente, que, cada vez mais, a ciencia estd a conquistar
novos espazos (rias, eventos culturais, teatros, museos, etc.), asi como novos
publicos (familias, adultos, adolescentes, etc.). Nos ultimos anos, estamos
acostumados a asistir a funcions de teatro cientifico, cafés e veladas en pubs con
debate cientifico, campamentos de veran con actividades vinculadas & ciencia e
a tecnoloxia, etc. Velaqui unha oportunidade de negocio para as empresas que
se dedican a educacion, lecer e cultura.

